
GOUVÈNÈ CUOMO ANONSE 35,000 ENSTALASYON SOLÈ KI KONPLETE SOU 

LONG ISLAND 
 

Pi Gwo Mache Solè Rezidansyèl nan Eta New York – Long Island Ogmante Sektè 
Solè li a pou 320 Pousan Depi 2012 

 
Sektè Solè a Nan Long Island Evite Emisyon 200,000 Tòn Kabòn Chak Ane 

 
 
Gouvènè Andrew M. Cuomo te anonse jodi a reyalizasyon 35,000yèm pwojè solè 
rezidansyèl nan Long Island fini, sa ki konstitye yon kwasans 320 pousan nan sektè 
solè sou 4 dènye ane ki sot pase yo. Long Island se pi gwo mache solè rezidansyèl, 
swa 2 fwa pi gwo pase rejyon ki vini nan dezyèm plas lan, epi li sipòte Estanda Enèji 
Pwòp Govènè a (Governor’s Clean Energy Standard) pou founi 50 pousan elektrisite 
Eta a apatide resous enèjetik renouvlab anvan 2030 oplita. 
 
Gouvènè Cuomo deklare: “Enèji pwòp se lavni nou, epi Long Island se lidè nan Eta a 
pou devlope ekonomi teknoloji pwòp no an epi reyalize objektif po chanjman klimatik yo. 
Kokennchenn siksè mache solè a kontinye jwenn aktive poutèt benefis ekonomik ak 
anviwònmantal enèji pwòp yo anmenmtan n ap redwi emisyon, ede rezidan yo 
ekonomize sou bòdwo elektrisite yo epi jenere kreyasyon anplwa nan tot Eta a.” 
 
Anba NY-Sun, inisyativ pou $1 milya dola Gouvènè Cuomo te lanse pou fè avanse 
sektè solè a epi kreye djòb, Long Island te lidè nan Eta a pou pwojè solè rezidansyèl epi 
kounye an li ekonomize 200,000 tòn emisyon kabòn chak ane – menmjan ak si yo te 
retire 38,000 machin sou wout yo. Sektè solè nan tout Eta New York la anplwaye pou 
kounyen an prèske 10,000 travayè. 
 
Prezidan Enèji ak Finans New York (Energy & Finance for New York), Richard 
Kauffman, di: “Mwen trè kontan wè Long Island pwouve li pasib grasa estrateji Vizyon 
Refòm Enèji Gouvènè Cuomo a (Reforming the Energy Vision, REV) pou demokratize 
prodiksyon elekstrisite epi fè enèji ki pwòp, dirab ak bon mache pou tout abitan New 
York yo. Kwasans sektè solè nan Long Island se yon pwèv de wòl Eta New York 
genyen pou konstwi yon endistri solè otonòm pou sipòte kreyasyon anplwa epi pwoteje 
anviwònman an.” 
 
Nan lane 2015, Ajans Rechèch Enèji ak Devlopman Eta New York State (New York 
State Energy Research and Development Authority, NYSERDA) te plis ke double 
alokasyon ki te pwopoze pou rejyon Long Island, soti depi $28 milyon dola rive $60 



milyon dola, li te ogmante dimansyon sistèm PV ki elijib pou ankourajman soti nan 50 
kW rive 200 kW, epi li te kolabore avèk PSEG Long Island pou mete anplas inisyativ 
NY-Sun lan nan tout rejyon an. NYSERDA se administratè NY-Sun pou tout Eta a, epi 
PSEG Long Island se administratè lokal pou kliyan li yo nan Long Island ak nan 
Rockaways. 
 
Prezidan ak Direktè Jeneral NYSERDA, John B. Rhodes, deklare: “Kwasans sektè 
solè a ap debòde nan tout Eta a, epi mache dinamik ki genyen nan Long Island ap 
kontinye montre lavwa. Long Island se premye rejyon nan New York kote solè 
rezidansyèl vin otonòm, ap kontinye devlope san okenn sibvansyon Leta epi nou atann 
nou pou lòt rejyon yo swiv bon egzanp sa a tou.” 
 
Prezidan PSEG Long Island ak Direktè Operasyon David Daly deklare: “Angajman 
PSEG Long Island anfavè enèji renouvlab ap pèmèt kliyan yo nan tout Long Island ak 
nan Rockaways ekonomize lajan nan bòdwo enèji yo. Kokennchenn akonplisman sa a 
se anpati grasa kliyan nou yo ak inovasyon san pran souf nan endistri solè a.” 
 
Senatè Joseph Griffo, Prezidan Komisyon Sena sou Enèji ak Telekominikasyon 
(Senate Committee on Energy and Telecommunications) di: “Mwen kontan selebre 
35,000yèm enstalasyon solè an nan Long Island. Enèji solè se yon eleman esansyèl 
pou kapab genyen yon pòtfèy nan enèji ki pwòp ak divèsifye nan Eta New York, epi se 
yon etap enpòtan li ye.” 
 
Manm Asanble Amy Paulin, Prezidan Komisyon Asanble a sou Enèji (Assembly 
Committee on Energy) deklare: “Long Island ap kontinye aji tankou lidè nan kesyon 
enèji solè, jan nou kapab wè sa ak kwasans enpresyonan pou plis pase 320 pousan 
nan enstalasyon solè apre sèlman kat (4) ti lane. Rediksyon emisyon yo ak enèji 
renouvlab ki reyalize antanke rezilta pwojè sa a gen anpil repèkisyon dirab pou ede 
atenn objektif New York, epi efò sa a kapab sèvi kòm modèl pou rès Eta a.” 
 
Egzekitif Konte Suffolk, Steve Bellone, di: “Trant-senk mil enstalasyon solè 
rezidansyèl nan Long Island se yon bagay nou tout ta dwe selebre ak mete an valè. 
Non sèlman n ap redwi enprent kabòn nou an grasa sous enèji renouvlab sa a, mentou 
n ap kreye djòb epi n ap sipòte yon endistri emèjant san rete.” 
 
Egzektif Konte Nassau, Edward P. Mangano, deklare: “Inisyativ Enèji Pwòp Eta a te 
reyisi etabli benefis anviwònmantal ak ekonomik pou tout Long Island. Mizanplas pwojè 
enèji solè seyon faktè enpòtan pou fè lavi nan Long Island vin pi sen, pi pwòp ak plis 
dirab finansyèman pou lavni.” 
 
Direktè Egzekitif Enèji Renouvlab Long Island (Renewable Energy Long Island), 
Gordian Raacke, di: “Enèji solè te jwenn anpil siksè nan Long Island epi, etandone 
gwo potansyèl solè ki genyen isit, sektè sa a fèk kòmanse jwenn siksè. Vizyon inovatris 
Gouvènè Cuomo genyen sou enèji ak chanjman klimatik te akselere tranzisyon an nan 
sous enèji renouvlab epi li te pozisyone New York antanke lidè nasyonal nan zafè enèji 
renouvlab.” 



 
Direktè Egzekitif Kanpay Sitwayen Anfavè Anviwònman an (Citizens Campaign 
for the Environment), Adrienne Esposito, deklare: “Gouvènè a te angaje li klèman 
nan New York anfavè pwomosyon enèji renouvlab yo—epi plan li an ap mache byen. 
Abitan nan Long Island konprann jan chanjman klimatik gen yon efè devastatè epi y ap 
pase alaksyon epi envesti nan enstalasyon solè sou twa kay. N ap chanje lavni enèjetik 
nou an chak fwa nou enstale yon pano solè sou yon twa kay. Pandan teknoloji ak 
edikasyon piblik la ap pwogrese epi angajman gouvènman an ap kontinye, lavni nou ap 
vin pi bèl ak pi solid.”  
 
Konsènan Vizyon Refòm Enèji a 
Vizyon Refòm Enèji (Reforming the Energy Vision, REV) se yon strateji Gouvènè 
Andrew M. Cuomo pou li domine sou chanjman klimatik yo epi devlope ekonomi New 
York. REV ap konstwi yon sistèm enèji ki pi pwòp, pi fleksib epi pi abòdab pou tout 
Nouyòkè yo nan favorize envestisman nan teknoloji enèji pwòp yo tankou solè, van ak 

enèji efikas, pou sipòte Estanda Enèji Pwòp yo fèk adopte an, sa ki mande pou 50% 

nan kantite elektrisite Eta a dwe jenere apatide enèji renouvlab anvan lane 2030 oplita. 
Deja, REV te pèmèt 600% kwasans pou tout mache enèji solè nan tout eta a, ki te 
pèmèt 105,000 fanmi ki pa touche anpil lajan yo pou yo bese definitivman bòdwo 
elektrisite yo gras a enèji efikas, epi kreye kèk milye pòs travay nan manifakti, enjenyè, 
ak lòt sektè teknoloji pwòp yo. REV ap asire Leta New York ap redwi degajman gaz a 
efè sèr yo nan tout eta a jiska 40% pou lane 2030 oplita epi l ap atenn objektif ki 
apwouve onivo entènasyonal pou redwi degajman gaz a efè sèr yo jiska 80% pou lane 
2050 oplita. Si ou vle jwenn plis enfòmasyon sou REV, ansanm ak sou envestisman $5 
milya dola Gouvènè an nan teknoloji enèji pwòp ak nan inovasyon, tanpri al gade sitwèb 
www.ny.gov/REV4NY epi swiv nou nan @Rev4NY. 

